
Viðmið um flýtingar og seinkanir barna 

á skilum leik- og grunnskóla. 

 

Viðmiðunarreglur menntasviðs Kópavogs við afgreiðslu umsókna um flýtingu 
eða seinkun grunnskólagöngu barns skv. 2. mgr. 15. gr. laga um grunnskóla, nr. 
91/2008  

Samkvæmt Aðalnámskrá grunnskóla frá 2016 kemur fram (í kafla 16) að meginreglan 
sé sú að börn byrja í grunnskóla á því almanaksári sem þau ná sex ára aldri. Í 15. gr. 
laga um grunnskóla, nr. 91/2008, um skólaskyldu segir: „Skólaskylda barns hefst að 
jafnaði við upphaf skólaárs á því almanaksári sem barnið verður sex ára. Samkvæmt 
grunnskólalögum má þó flýta eða seinka skólabyrjun. Áður en slík ákvörðun er tekin er 
brýnt að starfsfólk viðkomandi leikskóla og grunnskóla sem og forsjáraðila eigi samtal 
um það. Forsjáraðilar barns geta svo sótt um eða samþykkt að barnið hefji skólagöngu 
fyrr eða síðar. Skólastjóri grunnskóla getur veitt slíka heimild að fenginni umsögn frá 
viðeigandi starfsfólki í leikskóla barnsins sem og viðeigandi starfsfólki skólaþjónustu 
leikskóladeildar. Skólastjóri grunnskóla getur svo, að uppfylltu ákveðnum skilyrðum, 
heimilað að barn hefji skólagöngu á því ári sem barnið verður fimm eða sjö ára.  

Ef upp koma vangaveltur um að barni verði flýtt eða seinkað um eitt ár í grunnskóla, af 
hálfu forsjáraðila eða starfsfólki leikskóla, skal eiga sér stað samtal á milli þeirra aðila. 
Sé niðurstaða samtals á milli starfsfólk leikskóla og forsjáraðila sú að best sé að óska 
eftir flýtingu eða seinkun á grunnskólagöngu barns skal leikskólinn leiða forsjáraðila í 
gegnum eftirfarandi verklag: 

 

Flýtingar 

Óski forsjáraðilar eftir flýtingu á grunnskólagöngu barns, skal rökstudd beiðni berast 

til skólastjóra þess grunnskóla sem barnið á skólasókn í, að hausti á því almanaksári 

sem barnið nær fjögurra ára aldri. Beiðnin skal berast í síðasta lagi 15. febrúar til að 

hægt sé að tryggja að vinnslu málsins sé lokið fyrir nýtt skólaár. Berist beiðni eftir 

þann tíma er ekki tryggt að unnt sé að ljúka allri málsmeðferð áður en ákvörðun þarf 

að liggja fyrir. 

 

1) Skólastjóri grunnskóla óskar eftir umsögn  frá deildarstjóra leikskóladeildar, 

menntasviðs Kópavogsbæjar.  

 

2) Deildarstjóri leikskóladeildar skal óska eftir umsögn frá leikskóla barns 

a) Í umsögn leikskóla þarf að koma fram: 

i) Umsögn um leikskólanám barnsins er útfyllt á þar til gert eyðublað sem 

heitir Flýting – umsögn leikskóla. Þar koma fram eftirfarandi upplýsingar:  

ii) Niðurstöður Hljóm-2, málþroski, hreyfifærni, einbeiting og úthald. Barnið 

þarf að geta staðið undir námskröfum 1. bekkjar í grunnskóla og því þarf 

námsfærni að vera sambærileg og hjá börnum einu ári eldri.  

b) Upplýsingar um félagsþroska, hegðun og líðan barns.  

c) Í lok eyðublaðs Flýting – umsögn leikskóla er niðurstaða á mati á hvort staða 

barnsins í ofangreindum þáttum sé á við ári eldri börn.  

d) Umsögn leikskóla er send til skólastjóra grunnskóla. 

e) Skólastjóri grunnskóla metur hvort kalla skuli foreldra á fund til að ræða næstu 

skref eða hvort farið sé í lið 3. 

 

3) Ef niðurstaða umsagnar leikskóla er að barn sé með þroska fyrir ofan jafnaldra skal 

leggja fram umsögn sálfræðings. 

a) Í umsögn sálfræðings þarf að koma fram: 

i) Vitsmunaþroski. Heildartala greindar barns er metið með viðurkenndu 

þroskaprófi  s.s. WPPSI-R  og sé á við ári eldri börn. 

ii) Hegðun og líðan. Hegðun og líðan barnsins er metið með viðurkenndum 

matslistum, viðtölum við foreldra og kennara, og áhorfi í leikskóla sem 

sálfræðingur leikskóladeildar sér um. Leggja skal fyrir spurningarlista um 

styrk og vanda (SDQ), Ofvirknikvarðann (ADHD Rating Scale) og matslista 

sem metur einkenni á sviði einhverfurófs einkum í tengslum við félagsfærni 

og samskipti (CAST). 

  

4) Sálfræðingur sendir umsögn sína til skólastjóra grunnskóla innan fjögurra mánaða 

frá því að beiðni barst skólastjóra grunnskóla. 

 

5) Umsagnir leikskóla og sálfræðings eru ráðgefandi. Ákvörðun um flýtingu liggur 

endanlega hjá skólastjóra grunnskóla og skal hann svara forsjáraðilum eigi síðar 

en fjórum og hálfum mánuði  eftir að beiðni berst.  

Sé umsókn samþykkt tilkynnir skólastjóri það í bréfi til forsjáraðila og sendir afrit til 
leikskóladeildar og leikskóla barnsins.  

Hyggist skólastjóri synja umsókn um flýtingu skal hann tilkynna forsjáraðilum 
barnsins um fyrirhugaða synjun, ásamt ítarlegum rökstuðningi. Gefa skal 
forsjáraðilum kost á að tjá sig um fyrirhugaða synjun, sbr. 13. gr. stjórnsýslulaga, 
nr. 37/1993.  

Sé ákvörðun tekin um synjun umsóknar, að loknu mati á athugasemdum frá 
forsjáraðilum, tilkynnir skólastjóri það í bréfi til forsjáraðila og leiðbeinir þeim um 
kæruheimild til menntamálaráðuneytis skv. 47. gr. laga um grunnskóla, nr. 
91/2008. Afrit af bréfi til forsjáraðila er sent til leikskóladeildar og leikskóla barnsins.  

Seinkanir 

a) Óski forsjáraðilar eftir seinkun á grunnskólagöngu barns, skal rökstudd beiðni 
berast til skólastjóra þess grunnskóla sem barnið á skólasókn í, á því almanaksári 
sem barnið nær sex ára aldri. Beiðnin skal berast í síðasta lagi 15. febrúar. 

b) Skólastjóri grunnskóla óskar eftir umsögn  frá deildarstjóra leiksskóladeildar, 
menntasviðs Kópavogsbæjar  leikskóladeildar innan tveggja vikna frá því að 
umsókn um seinkun berst.  

c) Deildarstjóri leikskóladeildar skal óska eftir umsögn frá leikskóla barns 

Í umsögn þarf að koma fram:  

a. Vitsmunaþroski. Heildartala greindar barns er metið með viðurkenndu 
þroskaprófi  s.s. WPPSI-R  og sé á við ári yngri börn. Sér sálfræðingur 
leikskóladeildar um að leggja þroskamatið fyrir ef slíkt mat liggur ekki nú 
þegar fyrir þegar umsókn berst. Æskilegt er að mat talmeinafræðings liggi 
einnig fyrir. 

b. Hegðun og líðan. Hegðun og líðan barnsins er metið með viðurkenndum 
matslistum og áhorfi í leikskóla sem sálfræðingur leikskóladeildar sér um. 

c. Almenn námsfærni. Almenn kunnátta barnsins er seinkuð (t.d. læsi, 
talnaskilningur, sjálfsbjörg og hreyfifærni). Byggja þarf mat á viðurkenndum 
mælitækjum og er gert af starfsfólki leikskóla.  

d. Félagsþroski. Upplýsingar um félagslega stöðu barnsins og ef að frávik 
eru í félagslegum samskiptum barnsins við aðra. Mat á því kemur frá 
viðeigandi starfsfólki leikskóla.  

e. Einnig þurfa að koma fram upplýsingar um ráðgjöf sem leikskóladeild hefur 
veitt vegna barnsins sem og aðkomu að mati og greiningum á barninu ef 
slíkt hefur verið gert.  

 
 

4. Leikskóladeild skal senda umsögn leikskóla og sálfræðings ef við á  til skólastjóra 
grunnskóla innan fjögurra mánaða frá því að beiðni berst um umsögn.   

Umsögn frá leikskóla og leikskóladeild er ráðgefandi. Ákvörðun um að mæla með 
seinkun liggur hjá skólastjóra viðkomandi grunnskóla sem lögð er fyrir 
leikskólanefnd til afgreiðslu.  

Sé umsókn samþykkt tilkynnir skólastjóri það í bréfi til forsjáraðila og sendir afrit til 
leikskóladeildar og leikskóla barnsins. Forsjáraðilar skulu upplýstir um að á 
viðbótarári barnsins í leikskóla gilda sömu forsendur um vistun þess og fyrir önnur 
börn í leikskóla t.d. varðandi greiðslur fyrir vistun. 

Hyggist skólastjóri synja umsókn um seinkun skal hann tilkynna forsjáraðilum 
barnsins um fyrirhugaða synjun, ásamt ítarlegum rökstuðningi.  

Gefa skal forsjáraðilum kost á að tjá sig um fyrirhugaða synjun, sbr. 13. gr. 
stjórnsýslulaga, nr. 37/1993. Sé ákvörðun tekin um synjun umsóknar, að loknu 
mati á athugasemdum frá forsjáraðilum, tilkynnir skólastjóri það í bréfi til 
forsjáraðila og leiðbeinir þeim um kæruheimild til menntamálaráðuneytis, sbr. 47. 
gr. laga um grunnskóla, nr. 91/2008. Afrit af bréfi til forsjáraðila er sent til 
leikskóladeildar og leikskóla barnsins.  

 

Kópavogur  

Uppfært 15.08.26 


